 Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<___> ___________2010 թ.N ____- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 16-Ի N 1134-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ
--------------------------------------------------------------------------------------

Հայաստանի Հանրապետության կառավարությունը   ո ր ո շ ու մ   է. 

1. Հայաստանի Հանրապետության կառավարության 2005 թվականի հունիսի 16-ի <Ընդերքօգտագործման իրավունքի գրավի դեպքում լիազորված մարմնի նախնական համաձայնություն տալու կարգը հաստատելու մասին> N1134-Ն որոշման մեջ կատարել հետևյալ փոփոխություններն ու լրացումները`
1) որոշման 2-րդ կետում <Հայաստանի Հանրապետության բնապահպանության նախարարությանն ու Հայաստանի Հանրապետության առևտրի և տնտեսական զարգացման նախարարությանը> բառերը փոխարինել <Հայաստանի Հանրապետության էներգետիկայի և բնական պաշարների նախարարությանը> բառերով, 


2) որոշմամբ հաստատված հավելվածի` 
ա. 3-րդ կետի <դ> ենթակետում <անձնագրի տվյալները> բառերից հետո լրացնել <(իրավաբանական անձի դեպքում` պետական գրանցման վկայականի պատճենը)> բառերը, 

բ. 6-րդ կետի <բ> ենթակետում <կողմից> բառից հետո լրացնել <Հայաստանի Հանրապետության օրենսդրությամբ սահմանված կարգով> բառերը,
գ. 10-րդ կետն ուժը կորցրած ճանաչել:

 2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀՀ էներգետիկայի եւ բնական պաշարների նախարար Արմեն Մովսիսյան
ՏԵՂԵԿԱՆՔ - ՀԻՄՆԱՎՈՐՈՒՄ
<Հայաստանի Հանրապետության կառավարության 2005 թվականի հունիսի 16-ի  N1134-Ն
որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի վերաբերյալ

<Հայաստանի Հանրապետության կառավարության 2005 թվականի հունիսի 16-ի  N1134-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման ընդունման անհրաժեշտությունն առաջացել է ՀՀ կառավարության 2009թ, դեկտեմբերի 24-ի N1523-Ն որոշմամբ հաստատված N1 հավելվածի 79-րդ կետի պահանջներին համապատասխան, ինչպես նաև ՀՀ կառավարության 2008թ-ի մայիսի 15-ի <Հայաստանի Հանրապետության էներգետիկայի և բնական պաշարների նախարարությանը նոր լիազորություններ վերապահելու մասին> N 653-Ն որոշմամբ, ընդերքի պաշարների կառավարման ոլորտը ՀՀ էներգետիկայի և բնական պաշարների նախարարությանը վերապահելը: 

Քանի որ գրավառու համարվող կողմի` կառավարմանը մասնակցող բաժնետերերը  կարող են լինել ինչպես ֆիզիկական, այնպես էլ իրավաբանական անձիք, դիմումին կից ներկայացվող փաստաթղթերում անհրաժեշտություն է առաջանում ներառել նաև իրա​վաբանական անձի պետական գրանցման վկայականի պատճեն: 
Հաշվի առնելով Հայաստանի Հանրապետության արդարադատության նախարարության փորձագիտական եզրակացությունը և վերջիններիս հետ քննարկումների արդյունքում առաջարկվում է գործող կարգի 10-րդ կետը ուժը կորցրած է ճանաչել, քանի որ նշված խնդիրը կարգավորված է ՀՀ Քաղաքացիական  օրենսգրքով;
                                                                                  Ա. Մովսիսյան 

Տ Ե Ղ Ե Կ Ա Ն Ք
<Հայաստանի Հանրապետության կառավարության 2005 թվականի հունիսի 16-ի  N1134-Ն
որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման մասին
<Հայաստանի Հանրապետության կառավարության 2005 թվականի հունիսի 16-ի  N1134-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ  այլ իրավական ակտերի ընդունման  անհրաժեշտություն չի առաջացնում: 
Տ Ե Ղ Ե Կ Ա Ն Ք
<Հայաստանի Հանրապետության կառավարության 2005 թվականի հունիսի 16-ի  N1134-Ն
որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում  փոփոխություններ նախատեսելու մասին
<Հայաստանի Հանրապետության կառավարության 2005 թվականի հունիսի 16-ի  N1134-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:
Ա. Մովսիսյան
Տ Ե Ղ Ե Կ Ա Ն Ք - Ա Մ Փ Ո Փ Ա Թ Ե Ր Թ
<Հայաստանի Հանրապետության կառավարության 2005 թվականի հունիսի 16-ի  N 1134-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի վերաբերյալ շահագրգիռ նախարարությունների առաջարկությունների և  դիտողությունների մասին
	Առարկության, առաջար​կու​թյան հեղինակը (առարկու​թյան առաջարկության ամսաթիվը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարար
1/4.5-1/3554-10
2010-06-01

	Դիտողություններ և առաջարկություններ չունի:
	  

	ՀՀ էկոնոմիկայի նախարար
04/11.13/2443-10
2010-05-31

	Առարկություններ և առաջարկություններ չունի:
	  

	ՀՀ բնապահպանության նախարար
1/01.1/10714-10
2010-06-01
	Առաջարկություններ և առարկություններ չունի:
	

	ՀՀ արդարադատության նախարար

01/1793-10
2010-06-22
	1. Նախագծի 1-ին կետի 2-րդ ենթակետի գ. պարբերության վերաբերյալ հայտնում ենք, որ այն չի հանդիսանում Հայաստանի Հանրապետության կառավարության 2005 թվականի հունիսի 16-ի թիվ 1134-Ն որոշմամբ հաստատված կարգի /այսուհետ` կարգ/ կարգավորման առարկա, քանի որ, նկատի ունենալով Հայաստանի Հանրապետության ընդերքի մասին օրենսգրքի 14-րդ հոդվածի 2-րդ մասի պահանջները, կարգով կարգավորման են ենթակա բացառապես ընդերքօգտագործման իրավունքի գրավի դեպքում լիազորված մարմնի նախնական համաձայնությունը տալու հետ կապված հարաբերությունները : 
            Միաժամանակ հայտնում ենք, որ Հայաստանի Հանրապետության քաղաքացիական օրենսգրքի 249-րդ և 249.1-ին հոդվածներով, արդեն իսկ, կարգավորված են գրավ դրված գույքի վրա առանց դատարան դիմելու և դատական կարգով բռնագանձում տարածելու հետ կապված հարաբերությունները: Ընդ որում, հաշվի առնելով վերոգրյալը, անհրաժեշտ է վերախմբագրել նաև կարգի 10-րդ կետը, քանի որ վերջինս ոչ միայն չի հանդիսանում կարգի կարգավորման առարկա, այլ նաև չի բխում ՀՀ քաղաքացիական օրենսգրքի 249-րդ հոդվածի դրույթներից : Խնդիրն այն է, որ պարտապանի կողմից գրավի պայմանագրային պարտավորությունների չկատարման դեպքում պարտապանի` գրավի առարկա հանդիսացող իրավունքները ոչ բոլոր դեպքերում են անվերապահորեն անցնում գրավառուին, մասնավորապես ՀՀ քաղաքացիական օրենսգրքի 249-րդ հոդվածի համաձայն գրավառուն իր պահանջի բավարարման նպատակով իրավունք ունի առանց դատարան դիմելու գրավի առարկայի վրա բռնագանձում տարածելու և իրացնել այն, եթե դա նախատեսված է գրավի պայմանագրով կամ առկա է գրավառուի և գրավատուի միջև կնքված գրավոր համաձայնություն: Միաժամանակ նախագծի 1-ին կետի 2-րդ ենթակետի գ. պարբերությունում <<պարտատիրոջ>> բառն անհրաաժեշտ է փոխարինել <<պարտապանի>> բառով, քանի որ Հայաստանի Հանրապետության քաղաքացիական օրենսգրքի 226-րդ հոդվածի համաձայն պարտատեր հանդիսանում է հենց ինքը գրավառուն, իսկ համաձայն Հայաստանի Հանրապետության ընդերքի մասին օրենսգրքի ընդերքօգտագործման իրավունքը պատկանում է ընդերքօգտագործողին, որն էլ տվյալ դեպքում հանդիսանում է պարտապան, այսինքն գրավատու: Միաժամանակ նախագծի 1-ին կետի 2-րդ ենթակետի գ. պարբերությունում <<երրորդ կողմին>> բառերն անհրաժեշտ է փոխարինել <<երրորդ անձին>> բառերով, քանի որ գրավի պայմանագիրն ըստ էության հանդիսանում է երկկողմ գործարք, ուստի գտնում ենք, որ խոսք պետք է գնա ընդերքօգտագործման իրավունքը երրորդ անձին, այլ ոչ թե երրորդ կողմին փոխանցելու մասին :
2. Նախագծի 1-ին կետի 2-րդ ենթակետի բ. պարբերությունում <<և այնուհետև ըստ տեքստի>> բառերն անհրաժեշտ է հանել:

	 1.Առաջարկությունն ընդունվել է և որոշման նախագծից հանվել է 1-ին կետի 2-րդ ենթակետի <գ> պարբերությունը :

 Առաջարկությունն ընդունվել է և նախագծում ավելացվել է նոր <գ> պարբերություն :
2. Առաջարկությունն ընդունվել է և կատարվել է համապատասխան փոփոխություն :


Ա. Մովսիսյան































